
meie, che pe la paure me haveva devacata
na mesura d’aulive nfaccia, io subbeto a
chell’hora medesema me ne ieze à na certa
grotta dove sta no strolaco, e le contaie pe
lo filo chillo suonno, azzò me lo dechiarasse,
et isso me decette stà de bona voglia, ca
chisso è buono agurio, perche l’aulive segnifeca
pace, e perzò Menerva venze lo chiaieto
che hebbe co nò Nettunno, ca fece
spontare da terra no pede de aulive, voglio
dicere mò ca se staie nguerra, co la nnammorata
toia farraie priesto la pace, e n’haveraie
tante vase à pezzechille, quante aulive
t’ha dato la pecora. Io comme chesto
ntise haggio lassa da banna la collera, e
chino de speranza aspetto chell’hora bona
che Cecca faccia vero lo nsuonno, chiste
travaglie non m’hanno fatto chiù nnante
scrivere a vuie, perzò perdonateme V.S.
ca da hoie nnante, che stongo co lo core
chiù spaporato comprisco a chelleteto che
haggio mancato, cosi fenisco lo iuorno che
lo Petrarca commenzaie ad havere dell’aseno
1604.



Lo Chiafeo.









Scompetura.

